
ᐃᒡᓗᓕᕆᓂᕐᒧᑦ ᒥᓂᔅᑕ ᐊᖅᑯᑎᖃᓚᐅᖅᐳᖅ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 
ᑲᑎᒪᔨᖏᑦᑕ ᑲᑎᒪᓂᖏᓐᓂᒃ ᐅᖃᐅᓯᖃᖅᑐᓂ ᓄᓇᕗᒥ ᐃᒡᓗᓕᕆᓂᕐᒧᑦ 

ᐃᑲᔫᑕᐅᒋᐊᖃᓗᐊᖅᑐᓂᒃ 
 

ᐃᖃᓗᐃᑦ, ᓄᓇᕗᑦ (ᐊᐅᒍᓯ 23, 2000) - ᒪᓃᑦᑐᖅ ᑖᒻᓴᓐ, ᒥᓂᔅᑕ ᐱᓕᕆᐊᓕᒃ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᒃ ᐅᖃᓚᐅᖅᑐᖅ ᒫᓐᓇᒫᖅ ᐳᓛᕆᐊᕐᓂᕆᓚᐅᖅᑕᖏᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 
ᑲᑎᒪᔨᖏᑦᑕ ᐱᕕᒃᓴᑦᑎᐊᖑᓚᐅᕐᒪᑦ ᐅᖃᐅᓯᕆᔾᔪᑎᒋᒋᐊᒃᑲᓐᓂᖅᓱᒋᑦ ᒐᕙᒪᑐᖃᒃᑯᑦ 
ᐃᒡᓗᖃᖅᑎᑦᑎᒋᐊᖃᕐᓂᖏᓐᓂᒃ ᐊᕕᒃᑐᖅᓯᒪᓂᑦᑎᓐᓂ. 
 

ᑲᓇᑕᐅᑉ ᐃᒡᓗᓕᕆᔨᕐᔪᐊᖏᑦ, ᒐᕙᒪᑐᖃᒃᑯᓐᓄᑦ ᓇᖕᒥᓂᕆᔭᐅᖕᒪᑕ ᐱᓕᕆᐊᓖᑦ ᐃᒡᓗᓕᕆᓂᕐᒥᑦ ᑲᓇᑕᒥ, 
ᐳᓛᕆᐊᖅᓯᒪᓚᐅᕐᒪᑕ ᓄᓇᕗᒧᑦ ᐃᓚᒋᓪᓗᓂᐅᒃ ᐅᑭᐅᖅᑕᖅᑐᒥ ᐳᓚᕋᓐᓂᖏᑦᑕ.  ᐊᔪᖅᓴᕐᓂᖅᓴᓄᑦ 
ᐃᒡᓗᖃᖅᑎᑦᓯᓂᕐᒧᑦ ᐊᖏᖃᑎᒌᒍᑏᑦ ᐱᖃᑎᒋᓪᓗᒋᑦ ᓄᓇᕗᑦ ᒐᕙᒪᖏᑦ, ᑖᒃᑯᐊ ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖃᑦᑕᕐᒪᑕ ᑮᓇᐅᔭᑎᒍᑦ ᐊᐅᓚᔾᔪᑕᐅᓂᐊᖅᑐᓂᒃ ᐊᒻᒪᓗ ᐋᖅᑭᐅᒪᔾᔪᑕᐅᓂᐊᖅᑐᓂᒃ 
3,226-ᓄᑦ ᐃᒡᓗᓄᑦ ᐊᑐᖅᑕᐅᔪᓄᑦ ᓄᓇᕗᒥ. 
 

"ᐳᓚᕋᑦᑎᓪᓗᒋᑦ" ᑲᑎᒪᔩᑦ ᑕᑯᒻᒪᕆᒍᓐᓇᖅᓯᓚᐅᖅᑐᑦ ᓄᓇᕗᑦ ᒐᕙᒪᖏᑦᑕ ᐱᒋᐊᖅᑎᓯᒪᔭᖏᓐᓂᒃ 
ᐃᒡᓗᓕᐅᕐᓂᐊᖅᑕᖏᓐᓂᒃ 100-ᓂᒃ ᓄᑖᓂᒃ." ᒥᓂᔅᑕ ᑖᒻᓴᓐ ᐅᖃᓚᐅᖅᑐᖅ.  "ᑕᑯᓚᐅᕐᒥᔪᑦ 
ᖃᓄᐃᓕᖓᓂᖏᓐᓂᒃ ᒫᓐᓇ ᐃᒡᓗᒋᔭᐅᔪᑦ, ᐊᒻᒪᑦᑕᐅᖅ ᐊᔾᔨᒋᔭᐅᙱᓐᓂᖏᑦ ᐃᒡᓗᓕᐅᕈᓯᐅᔪᑦ ᒪᓕᒃᓯᒪᔪᑦ 
ᓄᓇᑦᑕ ᒪᓂᕋᙱᓐᓂᖏᓐᓂᒃ.  ᑕᑯᑎᑕᐅᓚᐅᕐᒥᔪᑦ ᐅᒥᐊᕐᔪᐊᒃᑰᕆᐊᓕᖕᓂᑦ ᐊᒻᒪᓗ ᑕᑯᓪᓗᑎᒃ 
ᐃᒡᓗᓕᐅᕐᓗᓂ ᐊᒃᓱᕉᑕᐅᕙᒃᑐᓂᒃ ᓄᓇᕗᒥ." 
 

ᒥᓂᔅᑕ ᑖᒻᓴᓐ ᑕᒪᑐᒥᖓ ᐱᕕᖃᓚᐅᖅᑐᖅ ᑖᒃᑯᐊ ᑲᑎᒪᔩᑦ ᐳᓚᕋᓐᓂᖏᓐᓂᒃ ᐅᖃᕆᐊᒃᑲᓐᓂᖅᑐᓂ ᑖᒃᑯᐊ 
ᑕᑯᒃᓴᐅᒃᑲᓐᓂᕆᐊᖃᕐᓂᖏᓐᓂᒃ ᒐᕙᒪᑐᖃᒃᑯᑦ ᐃᒡᓗᓕᕆᓂᒃᑯᑦ ᓄᓇᕗᒥ - ᑕᒪᒃᑮᖕᓄᑦ ᓄᑖᓄᑦ 
ᐃᒡᓗᓕᐅᕈᑎᒃᓴᓄᑦ ᑮᓇᐅᔭᑎᒍᑦ ᐊᒻᒪᓗ ᐊᐅᓚᔾᔪᑎᒃᓴᓂᒃ ᐋᖅᑭᐅᒪᑎᑦᓯᔾᔪᑎᒃᓴᓂᓪᓗ ᑮᓇᐅᔭᓂᒃ.  
ᐅᖃᕆᐊᒃᑲᓐᓂᓚᐅᖅᑐᖅ ᑖᒃᑯᐊ ᑲᑎᒪᔩᑦ ᐳᓚᕋᓐᓂᖏᑦ ᐃᖃᓗᖕᓄᑦ ᐊᒻᒪᓗ ᐊᓐᓂᖅᑑᒧᑦ ᑖᒃᑯᓂᖓ 
ᑲᑎᒪᔨᓂᒃ ᑕᑯᒍᓐᓇᖅᓯᑎᑦᓯᓚᐅᕐᒪᑕ  ᐊᒃᓱᕉᓴᒍᑕᐅᔪᓂᒃ ᐃᒡᓗᓕᕆᓂᕐᒧᑦ ᐃᑲᔪᖅᑕᐅᔾᔪᑕᐅᒋᐊᓖᑦ 
ᓄᓇᕗᒥᐅᓄᑦ ᓴᖅᑭᖃᑦᑕᖅᑐᓄᑦ ᖃᐅᑕᒫᑦ. 
 

ᒥᓂᔅᑕ ᑖᒻᓴᓐ ᐊᒻᒪᓗ ᐊᖓᔪᖅᑲᐅᑏᑦ ᐃᖅᑲᓇᐃᔭᖅᑏᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂ ᓂᕆᐅᒃᑐᑦ 
ᐳᓛᕆᐊᕐᓂᐊᕆᐊᒃᓴᖅ ᐋᑐᕚᒧᑦ ᒫᓐᓇᒫᖅ ᓯᕗᓂᒃᓴᒥ ᑕᒪᓐᓇ ᐅᖃᐅᓯᕆᒋᐊᒃᑲᓐᓂᕐᓂᐊᕐᓗᒍ 
ᐃᑲᔪᖅᑕᐅᔾᔪᑕᐅᒋᐊᓖᑦ ᓴᙱᓈᕆᐊᕐᓗᒋᑦ ᒐᕙᒪᑐᖃᒃᑯᓐᓄᑦ/ᐊᕕᒃᑐᖅᓯᒪᓂᐅᔪᓄᓪᓗ ᐸᕐᓇᐅᑕᐅᓯᒪᔪᑦ 
ᐃᒡᓗᓕᕆᓂᕐᒧᑦ ᓄᓇᕗᒥ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᖃᕐᕕᒋᒍᒃ: 
ᑯᕆ ᑖᓯ (Chris D'Arcy) 
ᑐᑭᒧᐊᒃᑎᑦᑎᔨ, ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᐅᖃᓘᑖ: (867) 975-5400 
ᓱᑲᑦᑐᒃᑯᑦ: (867) 975-5452 

